ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է`
1. ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» N 355-Լ որոշման շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման պահանջներով,
2. ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման և ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման պահանջներով,
3. Կառավարության 2021 թվականի նոյեմբերի 18-ի կայացած N 58 նիստի արձանագրության հանձնարարականի կատարման ապահովմամբ,
4. ՀՀ վարչապետի 2021 թվականի նոյեմբերի 29-ի № 02/16.16/40890-2021 հանձնարարականի կատարման ապահովմամբ։
Ընթացիկ իրավիճակը և խնդիրները
1224-12001 Կորոնավիրուսի տնտեսական հետևանքների չեզոքացման 1-ին միջոցառման (այսուհետ՝ Միջոցառում) շրջանակում նախատեսված է արտոնյալ պայմաններով վարկերի տրամադրում՝ միտված վարկառուների ներկա իրավիճակով պայմանավորված խնդիրների և ժամանակավոր դժվարությունների լուծմանը: Օժանդակությունը իրականացվում է Միջոցառման շրջանակում տրամադրված արտոնյալ վարկերի տոկոսագումարների սուբսիդավորման ձևով։ 2020 թվականի պետական բյուջեով նշված գործընթացների իրականացման համար նախատեսված է 3.3 մլրդ դրամ, որը կանխատեսվել է հաշվի առնելով, որ միջոցառման շահառուների թիվը կկազմի շուրջ 684։ 
 ՀՀ էկոնոմիկայի նախարարության կողմից իրականացվել է Միջոցառման շահառուների քանակի, տրամադրված օժանդակության չափի և կանխատեսվող սուբսիդավորման ենթակա տոկոսագումարների վերաբերյալ վերլուծություն՝ հիմք ընդունելով Միջոցառման գործընկեր հանդիսացող ֆինանսական կառույցների կողմից ստացված տեղեկատվությունները (կցված են)։ Այսպես․ ներկայումս Միջոցառման շահառուների թիվը կազմում է 1087, տրամադրված օժանդակության ծավալը շուրջ 83 մլրդ։ 2021 թվականին անհրաժեշտ սուբսիդավորվող տոկոսագումարը կազմում է 6.5 մլրդ դրամ (հաշվարկը կցվում է): 
Նախագծով առաջարկվում է մինչև դեկտեմբերի 1-ը Միջոցառմամբ ստանձնած ֆինանսական պարտավորությունների մարման նպատակով հատկացնել լրացուցիչ ֆինանսական միջոցներ 2,141,419.0 հազ. դրամի չափով:
1187-12004 Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի գծով բյուջեով հաստատված 550.635,8 մլն դրամ սուբսիդավորման գումարից բացի անհրաժեշտ է լրացուցիչ հատկացնել 434.482 մլն դրամ, ըստ հետևյալ հաշվարկի՝
Ծրագրի գծով 2020 թվականին լիզինգը տրամադրվել է 14% տոկոսադրույքով, շուրջ 5.0 մլրդ դրամի չափով, որն ամբողջությամբ պետք է սուբսիդավորվի։ Լիզինգը հատկացվել է Կորոնավիրուսի տնտեսական հետևանքների չեզոքացման 2-րդ միջոցառման շրջանակներում։ 2020 թվականի դեկտեմբերի 31-ի դրությամբ լիզինգի մայր գումարի մնացորդը կազմել է շուրջ 5.8 մլրդ դրամ։ Պլանավորված 40 շահառուի փոխարեն ծրագրից փաստացի օգտվել է 131 շահառու։ 
Լիզինգի պայմանագրի կնքումից հետո ՖԿ-ների կողմից մատակարարներին փոխանցվում է սարքավորումների արժեքի 50-ից 70%-ի չափով կանխավճար՝ հիմնականում արտարժույթով (Եվրո, ԱՄՆ դոլար, կամ ՌԴ ռուբլի), որից 20%-ը վճարում է շահառուն, իսկ մատակարարման տևողությունը կազմում է մինչև 6 ամիս և ավելի։ 
Մատակարարման համար ՖԿ-ի կողմից տրամադրված կանխավճարը հաշվարկվել է սարքավորումների արժեքի միջինը 40%-ի (առանց 20% կանխավճարի) չափով, իսկ մատակարարման տևողությունը՝ 4 ամիս։
     ԳՖԿ-ի կողմից ներկայացված 31.10.2021թ-ի հաշվետվության համաձայն լիզինգի մնացորդը կազմում է շուրջ 12.7 մլրդ դրամ, որի մեկ ամսվա սուբսիդավորման գումարը կազմում է շուրջ 148.5 մլն դրամ։ Բացի այդ նոյեմբեր ամսվա ընթացքում հաստատվել է շուրջ 600.0 մլն դրամի լիզինգ, որի սուբսիդավորման տոկոսագումարը հաշվարկվել է 15 օրով և կազմում է շուրջ 3.5 մլն դրամ, առկա չկատարված պարտավորությունները տվյալ պահին կազմում են 185.385 մլն դրամ։ Հետևաբար ծրագրի գծով ընթացիկ տարվա պարտավորությունների կատարման համար անհրաժեշտ է լրացուցիչ շուրջ 434,482.4 հազ. դրամ ֆինանսական միջոցներ (245,597.4+3,500.0+185,385.0)։
  1022-12004 Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագրի գծով բյուջեով հաստատված 1708.34 մլն դրամ սուբսիդավորման գումարից բացի անհրաժեշտ է լրացուցիչ հատկացնել 976․247 մլն դրամ։
      Ծրագրի գծով 2020 թվականին վարկերը տրամադրվել են 14% տոկոսադրույքով, որն ամբողջությամբ պետք է սուբսիդավորվի։ Վարկերը հատկացվել են Կորոնավիրուսի տնտեսական հետևանքների չեզոքացման 2-րդ և 24-րդ միջոցառումների շրջանակներում, համապատասխանաբար 1.5 և 2 տարի ժամկետներով։ 2020 թվականի դեկտեմբերի 31-ի դրությամբ վարկերի մայր գումարի մնացորդը կազմել է շուրջ 20.8 մլրդ դրամ։ Պլանավորված 50 շահառուի փոխարեն ծրագրից փաստացի օգտվել է 91 շահառու։ ՀՀ կառավարության 02.09.2021 թվականի N 1436-Լ որոշմամբ ծրագրի պայմանների փոփոխությամբ պայմանավորված ծրագրով լրացուցիչ ֆինանսական պարտավորությունների ներգրավման անհրաժեշտություն է առաջացել։
    ԳՖԿ-ի կողմից ներկայացված 31.10.2021թ-ի հաշվետվության համաձայն վարկի մնացորդը կազմում է շուրջ 29.6 մլրդ դրամ, որի մեկ ամսվա սուբսիդավորման գումարը կազմում է շուրջ 332.2 մլն դրամ։ Բացի այդ նոյեմբեր ամսվա ընթացքում հաստատվել է շուրջ 3.7 մլրդ դրամի վարկ, որի սուբսիդավորման տոկոսագումարը հաշվարկվել է 15 օրով և կազմում է շուրջ 21.58 մլն դրամ, ևս  տվյալ պահին առկա են 622.442 մլն դրամի չափով չկատարված պարտավորություն։ Հետևաբար ծրագրի գծով ընթացիկ տարվա պարտավորությունների կատարման համար անհրաժեշտ է լրացուցիչ շուրջ 976,247.5 հազ. դրամ (332.2+21.58+622.442)։
      Ընդհանուր առմամբ ստացվում է, որ ծրագրի գծով 2021 թվականի սուբսիդավորման գումարի պահանջարկը կազմելու է շուրջ 2․7 մլրդ դրամ։ Նախագծով առաջարկվում է հատկացնել անհրաժեշտ 976,247․5 հազ. դրամ:
1187-12002. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում ծրագրի գծով ներկայումս տրամադրվել է 11,102.7 մլն դրամի չափով վարկ, որից 10 մլրդ դրամը 14 տոկոսադրույքով, որն ամբողջությամբ սուբսիդավորվում է ՀՀ պետական բյուջեից: Միջոցառմամբ լրացուցիչ ֆինանսական պարտավորությունները արդյունք են նաև ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշմամբ: 
Ծրագրի շրջանակներում 1068,52 հա մակերեսով ինտենսիվ այգիների և հատապտղանոցների հիմնման համար տրամադրված 13,730,437.3 հազ. դրամ վարկերի տոկոսադրույքները սուբսիդավորելու նպատակով ծրագրի մեկնարկից տրամադրվել է 889,102.9 հազ. դրամ։
Համաձայն ԳՖԿ-ի  կողմից տրված հաշվետվության՝ առկա չմարված պարտավորությունները ֆինանսավորելու համար (օգոստոս, սեպտեմբեր և հոկտեմբեր) անհրաժեշտ է 276,111.0 հազ.  դրամ: Նոյեմբեր ամսվա պարտավորությունների բավարարման  նպատակով կպահանջվի ևս 120,000․0 հազ․ դրամ: Հետևաբար ընթացիկ տարվա ամբողջական պարտավորությունների մարման  համար կպահանջվի լրացուցիչ 415,269.0 հազ. դրամ։
1187-12009. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն միջոցառմամբ 2021 թվականի պետական բյուջեով նախատեսվել է 10 հա ինտենսիվ այգիների և հատապտղանոցների հիմնման ծախսերի փոխհատուցում՝ 67.7 մլն. դրամի չափով: Միջոցառման գծով ՀՀ էկոնոմիկայի նախարարության կողմից արդեն իսկ կնքվել են 102.2 հեկտար ընդհանուր տարածքով ինտենսիվ այգիների և հատապտղանոցների հիմնման ծախսերի փոխհատուցման պայմանագրեր: Ընդհանուր առմամբ միջոցառմանը մասնակցելու համար հայտ է ներկայացրել 104 շահառու՝ շուրջ 271 հեկտար այգեհիմնման նպատակով՝ շուրջ 2.0 մլրդ դրամ փոխհատուցման ենթակա գումարով:
Կանխատեսվում է, որ միջոցառման շրջանակում մինչ տարեվերջ վճարման ենթակա գումարը կկազմի 232,639.8 հազ. դրամ՝ 36.8 հա հիմնված այգիների հաշվարկով (4 շահառուի պայմանագիր՝ 54,566.8 հազ. դրամ ընդհանուր արժեքով (9.1 հա) չվճարված պարտավորություն է, 5 շահառուի պայմանագրերը (143,534.1 հազ. դրամ, 16.2 հա) շրջանառվում են, 4 շահառուի փաթեթներ (37,095.46 հազ. դրամ, 7.12 հա) ներկայացվել են մոնիթորինգի)։
[bookmark: _Hlk88745214]1187-12008 «Հայաստանի Հանրապետությունում 2019-2024 թվականների տավարաբուծության զարգացման»  ծրագրի շրջանակներում, համաձայն ՀՀ ԷՆ ԳՏՏԶ ԾԻԳ ՊՀ-ի 2021 թվականի նոյեմբերի 09-ին ներկայացված հաշվետվության՝ տրամադրվել է 1235. 0 մլն ՀՀ դրամ վարկ՝ 1227 գլուխ խոշոր եղջերավոր տոհմային կենդանու ձեռքբերման նպատակով։ Հաշվի առնելով, որ 2021 թվականին ձեռք է բերվել 565 կենդանի, ինչպես նաև ստացվել են 35 գլուխ կենդանու ձեռքբերման հայտեր, առաջացել է լրացուցիչ 11,000.0 հազ. դրամ ֆինանսական միջոցների ներգրավման անհրաժեշտություն՝ տրամադրված վարկերի տոկոսադրույքները սուբսիդավորելու համար: Ծրագրի շրջանակներում ձեռք է բերված 1227 գլուխ խոշոր եղջերավոր տոհմային կենդանիների համար տրամադրված 1235.0 մլն ՀՀ դրամ վարկերի տոկոսադրույքները սուբսիդավորելու նպատակով ծրագրի մեկնարկից տրամադրվել է 168.805 մլն դրամ սուբսիդավորում։
1187-12005 Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման միջոցառման իրականացման համար 2021 թվականի պետական բյուջեով սահմանված 68,838.5 հազ. դրամն ամբողջովին ծախսվել է, տրամադրված վարկերի տոկոսադրույքների սուբսիդավորման համար ընթացիկ տարում կպահանջվի ևս 5,917.4 հազար դրամ (համաձայն ԳՖԿ-ի՝ ֆինանսական կառռւյցների տրամադրած տեղեկատվության հիման վրա ներկայացված հայտի)։
1022-12001 Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրով ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման համաձայն տրամադրված վարկերի գծով ստանձնած պարտավորությունները 2020 թվականին դեկտեմբերին կազմում էր մոտ 9.1 մլրդ, որից 5.1 մլրդ դրամը սահմանվել էր բյուջեում որպես առաջնահերթություն: ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման համաձայն սույն ծրագրով շարունակվել են վարկերի տրամադրումը 14 տոկոսադրույքով, որն ամբողջությամբ փոխհատուցվում է: ՀՀ կառավարության 2021 թվականի մարտի 25–ի N 417–Լ որոշման համաձայն մինչև սույն թվականի հոկտեմբերի 1–ը շարունակվել են 0%  տոկոսադրույքով մինչև 1,0 մլն դրամ վարկերի տրամադրումը: Արդյունքում՝ վարկառուների թիվը կավելանա 10000–ով, իսկ տրամադրված արտոնյալ վարկերի տոկոսադրույքների սուբսիդավորման նպատակով 2021 թվականի ճշտված բյուջեով սահմանված 6.2 մլրդ դրամ գումարից բացի դեկտեմբերի 1-ի դրությամբ ստանձնած պարտավորությունների մարման նպատակով կպահանջվի ևս 3․6 մլրդ դրամ։
1187-12003 Հանրապետությունում գյուղատնտեսական տեխնիկայի ֆինանսական վարձակալության՝ լիզինգի պետական աջակցության ծրագրի  շրջանակում՝ 314,741.2 հազ. դրամ, որից հաստատվել է 285,118.4 հազ. դրամը, իսկ 29,622.8 հազ. դրամը սահմանվել է որպես առաջնահերթություն։ Սույն միջոցառման 2021 թվականի ճշտված բյուջեն կազմում է 356,331.4 հազ. դրամ, լրացուցիչ կպահանջվի ևս 141,605.4 հազ. դրամ (մինչև դեկտեմբերի 1-ը ծագած պարտավորությունների իրականացման համար) լրացուցիչ ֆինանսավորում՝ պայմանավորված շահառուների թվի ավելացմամբ. նախատեսված 150 շահառուի փոխարեն ծրագրից օգտվել են 300 շահառու։
  1187-12007 «Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցություն» միջոցառման շրջանակում 2021 թվականի պետական բյուջեով սահմանված 453,600.0 հազ. դրամից օգտագործվել է 283,800.0 հազ. դրամ՝ 26 անասնաշենքի կառուցման (վերակառուցման) ծախսերի փոխհատուցման համար, որից 25-ը՝ նախորդ տարիներին, 1-ը՝ 2021 թվականին կնքված պայամանագրերով։ Կանխատեսվում է, որ 2021 թվականին կտրամադրվի ևս 7 կառուցված անասնաշենքի ծախսերի փոխհատուցում՝ 67,500.0 հազար դրամ արժեքով (2-ը՝ 17,500.0 հազար դրամ արժեքով, ներկայացվել է վճարման), իսկ մնացյալ 102,300.0 հազար դրամն ընթացիկ տարում չի օգտագործվի, ինչը պայմանավորված է այն հանգամանքով, որ ՀՀ-ում շինարարական ապրանքների գները կրկնակի, որոշ դեպքերում՝ եռակի անգամ թանկացել են (նախկինում ապրանքները ներմուծվել են Թուրքիայից): Արդյունքում՝ շինարարական աշխատանքներն անորոշ ժամկետով երկարաձգվել են, իսկ մինչ օրս կնքված պայմանագրերով կառուցվող (վերակառուցվող) անասնաշենքերի փոխհատուցման գումարը նախատեսվել է ՀՀ 2022 թվականի պետական բյուջեով։ Նախագծով առաջարկվում է 102,300.0 հազ. դրամն հատկացնել վերոնշյալ ծրագրերի իրականացմանը:
1187-12010 «Ոռոգման արդիական համակարգերի ներդրման համար պետական աջակցություն» միջոցառման շրջանակում հատկացված միջոցների չօգտագործումը պայմանավորված է տնտեսավարողների կողմից կատարված ծախսերի փոխհատուցման ոչ գրավիչ տոկոսով: Նախագծով առաջարկվում է 28,405.3 հազ դրամը հատկացնել վերոնշյալ ծրագրերի իրականացմանը:
1187-12011 «Փոքր և միջին ջերմոցային տնտեսությունների ներդրման պետական աջակցության ծրագիր» միջոցառման շրջանակում հատկացված 450.0 մլն դրամից օգտագործվել է 197.3 մլն դրամ և մինչև տարեվերջ նախատեսվում է օգտագործել ևս 34.5 մլն ՀՀ դրամ (3 ջերմատան՝ 0.39 հեկտար փոխհատուցման համար)։ Թերակատարումը պայմանավորված է այն հանգամանքով, որ ջերմատների կոնստրուկցիաները հիմնականում ներկրվում են արտերկրից, մասնավորապես՝ Չինասատանից, և համավարակով պայմանավորված բեռնափոխադրումները դանդաղել են: Նախագծով առաջարկվում է 218,152.8 հազ. դրամը հատկացնել վերոնշյալ ծրագրերի իրականացմանը:
  1187-12012 «Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության» ծրագրի շրջանակներում, համաձայն ՀՀ ԷՆ ԳՏՏԶ ԾԻԳ ՊՀ-ի 2021 թվականի նոյեմբերի 09-ին ներկայացված հաշվետվության, նոր վարկեր չեն տրամադրվել, իսկ 2021 թվականի համար նախատեսված գումարը օգտագործվել է նախորդ՝ 2021 թվականին տրամադրված վարկերի տոկոսադրույքները սուբսիդավորելու նպատակով։ Ելնելով վերոգրյալից՝ առաջարկվում է Նախագծով 12012 միջոցառման տարեկան ոչ ֆինանսական ցուցանիշը՝ «ձեռք բերվող մանր եղջերավոր տոհմային կենդանիների քանակ, գլուխ» սահմանել 0, իսկ ֆինանսական միջոցները՝ 4,336.7 հազ. դրամն ուղղել վերոնշյալ միջոցառումներին: Ծրագրի շրջանակներում ձեռք բերված 851 գլուխ մանր եղջերավոր կենդանիների համար տրամադրված 309.9 մլն դրամ վարկերի տոկոսադրույքները սուբսիդավորելու նպատակով ծրագրի մեկնարկից հատկացվել է 50.872 մլն դրամ։
1187-12013 «ՀՀ-ում ոչխարաբուծության և այծաբուծության զարգացման նպատակով պետական աջակցություն» միջոցառման շրջանակում 2021 թվականին սահմանված 20.7 մլն դրամից տրամադրվել է 6.73 մլն դրամ փոխհատուցում (125 գլուխ ՄԵԿ-երի համար), 13.97 մլն դրամը չի օգտագործվել, տոհմային կենդանիները նախատեսված քանակից քիչ են ձեռք բերվել՝ պայմանավորված Covid-19 համավարակի սահմանափակումներով, քանի որ տոհմային կենդանիներն հիմնականում ներկրվում են արտերկրից: Նախագծով առաջարկվում է չօգտագործված 13,975.9 հազ. դրամ մնացորդը հատկացնել վերոնշյալ ծրագրերի իրականացմանը:
1058-11002 ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում միջոցառման շրջանակում նախատեսված է 3 առևտրային ներկայացուցիչների պահպանման գումարը, որից 1-ը թափուր է, Չինաստանի ներկայացուցիչը նոր է նշանակվել և նախատեսվում է, որ մինչև տարեվերջ միջոցառման գծով հաստատված 146,619․9 հազար դրամից կօգտագործվի 89,619․9 հազ․ դրամը, և  մնացորդ 57,000․0 հազար դրամից 36,000.0 հազ. դրամը մեկ այլ Նախագծով կվերաբաշխվի, մնացած 21,000.0 հազ. դրամը սույն Նախագծով առաջարկվում է հատկացնել վերոնշյալ ծրագրերի իրականացմանը: 
1059 ծրագրի` Բուսաբուծության խթանում և բույսերի պաշտպանություն 11002 միջոցառման՝ Բույսերի պաշտպանության միջոցառումներ միջոցառման շրջանակներում ՀՀ պետական բյուջեով նախատեսված հաշվետու ժամանակահատվածի պլանային ցուցանիշը կազմել է 19,187.3 հազ. դրամ, որից փաստացի հաշվետու ժամանակահատվածում ծախսվել է  13,138.3 հազ. դրամ։ Նախագծով առաջարկվում է չօգտագործված 5,929.5 հազ. դրամ մնացորդը հատկացնել վերոնշյալ ծրագրերի իրականացմանը: 
1104-11001 «ՓՄՁ-ի սուբյեկտներին աջակցության ծրագրերի համակարգում և կառավարում» միջոցառման ոչ ֆինանսական արդյունքային ցուցանիշների մի մասն ՀՀ կառ. 17.06.2021թ. N 1015-Ն որոշմամբ  ընդգրկվել է նաև 1165-11004-ի մեջ: Նախագծով առաջարկվում է նշված ոչ ֆինանսական ցուցանիշներին համապատասխան ֆինանսական միջոցներից նվազեցնել  78,120.0 հազ. դրամ և չօգտագործվող մնացորդը հատկացնել վերոնշյալ ծրագրերի իրականացմանը:
1116-11001 «Գյուղատնտեսական կենդանիների պատվաստում» միջոցառման իրականացման համար 2021 թվականի պետական բյուջեով «4637. Ընթացիկ դրամաշնորհներ պետական և համայնքային ոչ առևտրային կազմակերպություններին» տնտնեսագիտական դասակարգման հոդվածով սահմանված 1,128,794․1 հազ․ դրամից 2021 թվականի նոյեմբերի 1-ի դրությամբ ծախսվել է 877,098․3 հազ. դրամ։ Ըստ նախնական կանխատեսման, ոչ իրատեսական է 38,163․0 հազար դրամի ծախսումը։ Նախագծով առաջարկվում է չօգտագործված 26,963․0 հազար դրամ մնացորդը հատկացնել վերոնշյալ ծրագրերի իրականացմանը, իսկ մնացած գումարն այլ նախագծով նախատեսվում է հատկացնել գյուղատնտեսության մեջ ապահովագրության նոր պրոդուկտի ֆինանսավորմանը: 
1116-11003 «Գյուղատնտեսական կենդանիների հիվանդությունների լաբորատոր ախտորոշման և կենդանական ծագում ունեցող հումքի և նյութի լաբորատոր փորձաքննության միջոցառումներ» միջոցառման շրջանակում ծրագրի կատարողականի մակարդակը էականորեն կախված է ԳԾԿ ՊՈԱԿ-ի կողմից ներկայացվող լաբորատոր նմուշների քանակից: Նախագծով առաջարկվում է չօգտագործված 26,981․6 հազ. դրամ մնացորդը հատկացնել վերոնշյալ ծրագրերի իրականացմանը: 
1165-11004 «Պետական աջակցություն Հայաստանի Հանրապետությունում ներդրումային ծրագրերի խթանմանը, իրականացմանը և հետներդրումային սպասարկմանը» միջոցառման շրջանակներում Ներդրումների ներգրավման ու գործարար կապերի հաստատման նպատակով ՀՀ-ում և արտերկրում նախատեսված թվով 5 միջոցառումները 2021 թվականի ընթացքում չեն իրականացվելու՝ պայմանավորված կորոնավիրուսի սահմանափակումներով, բացի այդ միջոցառմամբ նախատեսված Կորոնավիրուսի տնտեսական հետևանքների չեզոքացման 19-րդ միջոցառման շրջանակներում ՓՄՁ սուբյեկտների երաշխավորությունների թվով 100 պայմանագրերի փոխարեն կնքվել են 75-ը՝ պայմանավորված ծրագրի մասնակիցների կողմից ոչ բավարար քանակով ներկայացված հայտերով: Արդյունքում միջոցառման գծով առաջացած 139,494.8 հազ. դրամ թերակատարման արդյունքում չօգտագործված և տնտեսված (տնտեսումները առաջացել են թափուր հաստիքների արդյունքում) միջոցներն առաջարկվում է ուղղել վերոնշյալ ծրագրերի իրականացմանը: 
1165-11003 «Դուբայ ԷՔՍՊՈ-2020» համաշխարհային ցուցահանդեսին Հայաստանի Հանրապետության մասնակցության ապահովում միջոցառման շրջանակում առաջարկվում է 56․4 մլն դրամը հատկացնել վերոնշյալ ծրագրերի իրականացմանը։ Գումարը վերադարձվում է հաջորդ տարվա բյուջեով հատկացվելու պայմանով։
1022-12005 «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագրին» միջոցառման գծով հաստատված 527,995․4 հազ․ դրամից ծախսվել է 275,973․5 հազար դրամ։ Ապահովագրական պայմանագրերի ժամկետները վաղուց ավարտվել են և ընթացիկ տարում նոր պայմանագրերի կնքում չի սպասվում։ Ուստի, Նախագծով առաջարկվում է Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն ծրագրից 249,997․7 հազ. դրամը  նվազեցնել KFW-ի դրամաշնորհային միջոցների մասով։ 
Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում» ոռոգվող գյուղատնտեսության զարգացման դրամաշնորհային ծրագիր: Հայաստանի Հանրապետության և Զարգացման ֆրանսիական գործակալության միջև 10 000 000 եվրո գումարի չափով թիվ CAM 1002 06 D ֆինանսավորման» համաձայնագրի «ՀՀ Արարատի և Արմավիրի մարզերում ոռոգվող գյուղատնտեսության զարգացում» ծրագրով նախատեսված միջոցառումների իրականացման նպատակով խորհրդատվական կազմակերպության միջազգային մրցույթի հայտարարությունը 2021 թվականի սեպտեմբերի 13-ին հրապարակվել է երկու միջազգային կայքում՝ afd.dgmarket.com, dgMarket.com, ինչպես նաև gnumner.am կայքում, սակայն ոչ մի կազմակերպություն մրցույթի մասնակցության հայտ չի ներկայացրել։ 
Հաշվի առնելով, որ միջազգային մրցույթի գործընթացը թույլ է տալիս վերահրապարակել հայտարարությունը, ՀՀ էկոնոմիկայի նախարարությունը դիմել է Զարգացման ֆրանսիական գործակալությանը խնդրանքով՝ տալ համաձայնություն մրցույթը վերահրապարակելու համար։ 
Հաշվի առնելով, որ միջազգային մրցույթի գործընթացը տևական ժամանակ է պահանջում, ակնհայտ է, որ 2021 թվականի ընթացքում հաղթող կազմակերպության հետ պայմանագիր չի կնքվի, ուստի Նախագծով առաջարկվում է Ծրագրով նախատեսված 1086 դասիչով ծրագրի 11004, 12003 և 32001 դասիչներով միջոցառումներով նախատեսված համաֆինանսավորման մասը վերաբաշխել վերոգրյալ ծրագրերին, իսկ դրամաշնորհի գծով բյուջեում իրականացնել համապատասխան փոփոխություններ:
1086. «Գյուղական ենթակառուցվածքների վերականգնում և զարգացում» ծրագրի 12001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի շրջանակներում տրանսֆերտների տրամադրում գյուղական ենթակառուցվածքների վերականգնման և/կամ զարգացման նպատակով» միջոցառման շրջանակներում գնումների պլանների վերանայման արդյունքում ՀՀ Էկոնոմիկայի նախարարության կողմից վերանայվել են ծրագրի 2021թ. բյուջեով նախատեսված հոդվածային հատկացումները: 
Անհրաժեշտություն է առաջացել 5112-«Շենքերի և շինությունների կառուցում» տնտնեսագիտական դասակարգման հոդվածով նախատեսված հատկացումները նվազեցնել 192,258.0  հազ․ դրամի չափով վարկային միջոցների հաշվին և 217,787.2 հազ․ դրամի չափով՝ ՀՀ կառավարության համաֆինանսավորման միջոցների հաշվին: Նվազեցումը պայմանավորված է այն հանգամանքով, որ Համաշխարյաին բանկի կողմից չեն հաստատվել Գյումրի քաղաքի  սելեկցիոն կայանի ոչխարաբուծության գենետիկ կենտրոնների շինարարության աշխատանքները և նպատակահարմար է գտնվել տնտեսված միջոցները ուղղել գյուղատնտեսական տեխնիկայի և սարքավորումների ձեռքբերմանը:
Հետևաբար 5129-«Այլ մեքենաներ և սարքավորումներ» տնտնեսագիտական դասակարգման հոդվածով անհրաժեշտություն է առաջացել ներգրավել լրացուցիչ 117,258.0 հազ․ դրամի չափով ֆինանսական միջոցներ վարկային միջոցների հաշվին և 42,787.2 հազ․ դրամի չափով՝ ՀՀ կառավարության համաֆինանսավորման միջոցների հաշվին: 
Ելնելով վերոգրյալից՝ Նախագծով առաջարկվում է ՀՀ կառավարության համաֆինանսավորման մասով չօգտագործված 1750,000.0 հազ. դրամը հատկացնել վերոնշյալ ծրագրերի իրականացմանը: 
1086. «Գյուղական ենթակառուցվածքների վերականգնում և զարգացում» ծրագրի 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառման շրջանակներում ըստ տնտեսագիտական դասակարգման 4639՝ «Այլ ընթացիկ դրամաշնորհներ» տնտնեսագիտական դասակարգման հոդվածով ծրագրով նախատեսված ծախսերը հոգալու համար 2021 թվականի չորրորդ եռամսայկի ընթացքում անհրաժեշտ է կատարել 100,000.0 հազ. ՀՀ դրամի լրացուցիչ վճարներ վարկային միջոցների հաշվին, որի չափով 2021թ. ՀՀ պետական բյուջեի մասին օրենքով նախատեսված գումարները ենթակա են ավելացման: Նախագծով առաջարկվում է պահանջվող 75.0 մլն դրամի չափով վարկային միջոցները հատկացնել 12001. միջոցառման միջոցներից, իսկ 25.0 մլն դրամը 1190. Զբոսաշրջության զարգացման ծրագրի 12001. «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառմամբ կանխատեսվող 100.0 մլն գումարի չափով հաշվարկված չօգտագործվող միջոցներից: Նախագծով առաջարկվում է մնացած 75.0 մլն դրամի չափով բյուջեում կատարել համապատասխան նվազեցում: 
1224-11001 «Կորոնավիրուսով (COVID-19) պայմանավորված մեկուսացված անձանց կեցության ապահովում» միջոցառման շրջանակում հատկացված միջոցներով ֆինանսավորվում են հիվանդանոցներում մեկուսացված անձանց կեցության ծախսերը, որոնց վճարումներն իրականացվում են ըստ ներկայացված հաշիվ-ապրանքագրերի: Նախագծով առաջարկվում է չօգտագործված 11,194․9 հազար դրամ չօգտագործված մնացորդը հատկացնել վերոնշյալ ծրագրերի իրականացմանը: 
1230 ծրագրի «Հայաստանի  Հանրապետությունում  գարնանացան  հացահատիկային,  հատիկաընդեղեն և կերային մշակաբույսերի արտադրության խթանմանը պետական աջակցություն» միջոցառման գծով սահմանված ֆինանսական միջոցները նախատեսված են ուղղել սեփական ցանք կատարած տնտեսավարողների համար մշակաբույսերի սերմի գնի մի մասի սուբսիդավորմանը, սակայն միջոցառմանը դիմած տնտեսավարողի ներկայացրած փաստաթղթերը չեն համապատասխանել ծրագրի պահանջներին, արդյունքում Նախագծով առաջարկվում է չօգտագործված 1,772․0 հազ. դրամը հատկացնել վերոնշյալ ծրագրերի իրականացմանը: 
Կարգավորման նպատակը և բնույթը 
ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» N 355-Լ, ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ և ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշումներով ստանձնած ֆինանսական պարտավորությունների կատարման ապահովումն է։ Ընդհանուր առմամբ Նախագծով առաջարկվում է վերոնշյալ միջոցառումներին լրացուցիչ հատկացնել 8,015,504.4 հազ. դրամ, որից՝ 6,925,574.6 հազ. դրամը հարկային եկամուտներից, 1089,929.8 հազ. դրամը՝ վերաբաշխման միջոցով:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։	
Իրավական ակտի կիրառման դեպքում ակնկալվող արդյունքը
Կորոնավիրուսի տնտեսական հետևանքների չեզոքացման առաջին և երկրորդ միջոցառումների շրջանակներում տրամադրվող օժանդակության գործիքների կիրառման գործընթացների ապահովում:
Պետական բյուջեում ծախսերի և եկամուտների փոփոխությունը
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2021 թվականի դեկտեմբերի 30-ի N 2215-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերը կնվազեն 6,384,499.4 հազ. դրամով, եկամուտները՝ 6,459,499.4 հազ. դրամով։ 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Կապը ռազմավարական փաստաթղթերի հետ
 Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից:
